
Ընթացիկ իրավիճակը.«Գեոկոսմոս» ՓԲԸ կանոնադրության համաձայն` ընկերության հիմնական գործառույթը վերաբերում է երկրի հեռահար դիտարկմանը: Դիտարկման արդյունքում ստացված տվյալները կարող են օգտագործվել ոչ միայն հետախուզական և ռազմական քարտեզագրության նպատակներով, այլ նաև գյուղատնտեսական, օդերևութաբանական, գիտական, կադաստրային քարտեզագրության, քաղաքաշինության, ռազմարդյունաբերության, տիեզերական գործունեության և տնտեսության այլ ոլորտներում: 
Հայաստանի Հանրապետության վարչապետի 2018 թվականի հունիսի 11-ի թիվ 698-Լ որոշմամբ հաստատված ՀՀ բարձր տեխնոլոգիական արդյունաբերության նախարարության կանոնադրությամբ ռազմարդյունաբերության, տիեզերական, բարձր տեխնոլոգիաների, կապի, ինովացիոն տեխնոլոգիաների բնագավառների քաղաքականության մշակման և իրականացման համակարգման գործառույթները վերապահվել են ՀՀ բարձր տեխնոլոգիական արդյունաբերության նախարարությանը: 
Միաժամանակ «Տիեզերական գործունեության մասին» ՀՀ օրենքի և ՀՀ կառավարության 2020 թվականի թիվ 1229-Ա որոշման համաձայն տիեզերական գործունեության պետական կարգավորումն իրականացվում է ՀՀ բարձր տեխնոլոգիական արդյունաբերության նախարարության կողմից: 
Առաջարկվող կարգավորումը և ակնկալվող արդյունքը. Նախագծով առաջարկվում է «Գեոկոսմոս» ՓԲ ընկերության պետական բաժնեմասի կառավարման լիազորությունները վերապահել ՀՀ բարձր տեխնոլոգիական արդյունաբերության նախարարությանը:
«Գեոկոսմոս» ՓԲԸ-ի փոխանցմամբ ՀՀ բարձր տեխնոլոգիական արդյունաբերության նախարարության ենթակայության ներքո կարևորվում է ձեռնարկության բարձր տեխնոլոգիական պոտենցիալի առավել արդյունավետ օգտագործման և հետագա զարգացման համար:
Այլ տեղեկություններ. Նախագծի ընդունման կապակցությամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:
 Կապը ռազմավարական փաստաթղթերի հետ. ՀՀ կառավարության ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «2.3 Բարձր տեխնոլոգիաներ» մասի դրույթներից: Այն է՝ Կառավարությունը խթանելու է ռազմարդյունաբերական համալիրի զարգացումը՝ հիմնված հայաստանյան գիտահետազոտական ներուժի և միջազգային փորձի վրա:   
